“As demais”

Non son capaz de quitar esta cinta,
esta que oprime a mina liberdade.
Ti non a ves, é imaxinaria

pero tenme presa do medo que me invade.

Cada noite é a mesma situacion,

moitos golpes e cheirume a alcohol,
moitas palabras cheas de furia e colera;
demasiada falta de autocontrol.

Pero ainda asi non digo nada,

fico calada porque vivo con temor,
temor a non atopar unha saida,

a recibir mdis golpes cheos de suor.

E xa non inventes mdis excusas
dinme conta do que habia detras,
pero é tarde, e non serve de nada,

non serve mirar para atras.

Non esquezas que as palabras tefien memoria,
que si non loito eu, loitan as demais
porque a min xa mo arrebataches,

pero non o permiten con ningunha mdis.

